
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR DHËNIE AUTORIZIMI PËR NDRYSHIMIN E VENDNDODHJES TË DISA QV-VE, PËR ZGJEDHJET PËR KUVEND, TË DATËS 25 QERSHOR 2017
Komisioni Qendror i Zgjedhjeve, në mbledhjen e datës 05.06.2017, me pjesëmarrjen e: 

shqyrtoi çështjen me:

OBJEKT:
Për dhënien e autorizimit disa kryetarëve të njësive të qeverisjes vendore, për ndryshimin e vendndodhjes së disa qendrave të votimit, për zgjedhjet për Kuvend, të datës 25 qershor 2017.
BAZA LIGJORE: 
Neni 23, pika 1, gërma "a", e Ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V E R E N 
Kryetari i Bashkisë Kurbin, me shkresën nr.3405 prot., datë 29.05.2017, ka depozituar në KQZ kërkesën për ndryshimin e vendndodhjes së dy QV-ve për zgjedhjet për Kuvend të datës 25 qershor 2017, konkretisht:

Vendndodhja e QV-së nr.906, e caktuar nga KQZ me vendim nr.317 datë 26.05.2017 në  ambjentin privat të z. Gj.Kadeli, propozohet të ndryshohet duke u caktuar  në Shkollën jopublike ‘‘Vedruna’’. Sikundër referohet në shkresë, propozimi për ndryshimin e vendndodhjes së QV-së nr.906, bëhet për arsye se z.Gj.Kadeli është larguar jashte shtetit për arsye shëndetësore, dhe nuk dihet koha e kthimit. 

Vendndodhja e QV-së nr.900/1, e caktuar nga KQZ me vendim nr.317 datë 26.05.2017 në  ambjentin privat të z.Kujtim Struga propozohet të ndryshohet duke u caktuar në ambientin e z.Altin Struga. Argumenti për këtë propozim është se z.Kujtim Struga nuk pranon të vendosë në dispozicion ambientin për qender votimi.

Kryetari i Bashkisë Poliçan, me shkresën nr.3673 prot., datë 02.06.2017, ka kërkuar dhënien e autorizimit nga KQZ për ndryshimin e vendndodhjes së QV-së nr.3582 nga Kopështi Mbrakull në ambjentet e hollit të Shkollës 9-vjeçare, Mbrakull. Arsyeja e referuar është për shkak se kopshti Mbrakull është i amortizuar, dhe rikonstruksioni nuk është i mundur. Kërkesa shoqërohet më fotografi. Shkolla 9-vjeçare Mbrakull është në distancë jo të largët nga kopshti, dhe plotëson kriteret ligjore për të caktuar vendndodhjen e QV-së nr. 3582. 
Gjithashtu edhe KZAZ nr. 65, me shkresën nr. 3671 prot., datë 02.06.2017, vë në dijeni KQZ-në për kushtet e papërshtatshme të kopshtit Mbrakull. 

PËR KËTO ARSYE
Komisioni Qendror i Zgjedhjeve, bazuar në nenin 23, pika 1, gërma "a", neni 93, pika 2, gërma “a”, nenin 62, pika 4, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar,  Udhëzimin nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”,
V E N D O S I :
1. Të verifikohet propozimi i bërë nga Kryetari i Bashkisë Kurbin për QV nr. 906 dhe QV nr. 900/1.
2. Të japë autorizim për ndryshimin e vendndodhjes së qendrës së votimit nr.3582, Bashkia Poliçan, duke e caktuar në ambjentet e hollit të Shkollës 9-vjeçare, Mbrakull.
3.  Kryetari i Njësisë së Qeverisjes Vendore të njoftojë zgjedhësit për vendndodhjen e qendrës së votimit.
4. Ky vendim hyn në fuqi menjëherë.

 Nr.357 i Vendimit
         Data  05.06.2017
       Ora 10:00  e Vendimit
Për dhënie autorizimi për ndryshimin e vendodhjes të disa QV-ve, për zgjedhjet për Kuvend, të datës 25 qershor 2017

